
 بیاض اسود

من ضمیرك صاح أذانكلأن سدَّیت … ما ترتاح  

ثجیلھ أو عاصفھ أو حالوب… وھي مزنھ  

 یرید لھن سكَف مصبوب موش ألواح

ونتھ أعواد حلفھ أمنیلك سباح…  بیھَ المعمرة أتطیحریح امسودنة   

بس من صفھ الحاصل شالك المرواح…  جان الریح شامل والغثیث أیضیع  

والنبتھ الخبیثھ أتفوت عالفلاح… بالزرع الجثیر أیشیھ شوف العین  

من ھاج البحر وابعد علینھ الكَیش..  ما ترتاح  … 

أو خنت بالملاّح السفینةغادرت   

لذكرت الربھ او لاكلت بیھ أرواح … العواصف والمطر والروج أو حشَّمت  

ل الخطوة أو ماي وجھك طاح… صحبة عمر جانت والعمر دربین أشو باوَّ  

أو ماشیت الودر والزفر واللفاح…  العفن والقذر والممروض خاویةأو   

غطَّوا روسھم والداح منھم داح…  الحال آویاكأوزره  اأو من ھاجت الدنی  

لأن ندبھ أبضمیرك والجبیل أبخیت والشاره التحرككَ عمر ما …  ما ترتاح
 تنزاح

 

"الشاعر عریان السید خلف"  

 الإھداء

...بین یدیكم روایتي   

تمنىو حب بصدقأاھدیھا لكل شخص     

 أن تـكون حبیبتھ مـن نصیبھ وحــافظ

....ألان  غایةلعلیھا   

لكن لا تنعكس علىالرواية من الواقع   

 كل المجتمع

*** 

  المقدمة

 إن كنت إنسان طیب القلب ومخلص تجد نفسك في بیاض الروایة

...وسترى نفسك كم أنتَ جمیل للغایة   

 

وادـي سـد نفسك فـوإن كنت إنسان قاسي القلب وغیر مخلص تج  

...الروایة وسترى نفسك كم أنتَ سئ للغایة   

 

أما أن تكون اسود أو ابیض حل وسط لا یوجدفي ھذه الروایة   

 

  اسامة الجبوري

 )�واج ابيض (   
  

  
  ١٩٩٤بغداد عام 

  صباحًا ٦الساعة 

  

 .كعد علي ماضل وكت عليك راح يفوتك باص المصلحة وتتأخر على الدوام ا

 ؟ة يمة كعدت ليش بيش الساعة هس أي  -

بعدك  وأنت اطلعوكلهم  وأبوك وأخوتكوليدي صارت الساعة ستة ونص   -

 .نايم 

بس  أسبحوياج بعد ما  أحجي أريدعندي موضوع  اطلعومدام كلهم  يمه  -

 .حضريلي ريوك من ايدج الطيبة 

كمل بدل ملابسة  علي للحمام يسبح وجان كلش فرحان ويغني ، وبعد ما دخل

 .مسويتله الريوك والخبز الحار  همأوتعطر وراح للمطبخ ، ولكه 

 .ويا  أحجياستحي  آني أبويةتحجين ويا  وأريدعندي موضوع وياج  يمه  -

 !أحجيعلي خوما اكو شي   -

 آنيوياي بنية بالدوام حلوة ومؤدبة و آنيتخافين ماكو شي واالله بس  لا يمهلا   -

 . اازوجه أريد

 ؟اليكون بينكم علاقة وتحجي وياه يمه  -

 احبيته آنيلان  أكللكم أجيوكلت  ااستحي اباوع بوجه أصلا يمهلا واالله   -

 . أبويةويا  أحجياالله يخليج .  ابيه رودا فك

 أبوكاليوم من يجي  وأخوتك أنتنكيف نفرح بيكم  أحنةوليدي  اشكو بيه  -

 .ويا  أحجيمن الشغل 

هسة راح اروح للدوام تحتاجين  آني. فدوه رحتلج  أبوسهيمه انطيني راسج   -

 . ويايشي اجيبلج 

 .الحصة التموينية  أنجيب أنروحسلامتك بس من ترجع من الدوام  يمه لا  -

 .طالع  آني،  يمهصار   -

 .بالسلامة وليدي   -

 

وطلع علي من البيت بسرعة حتى يلحك على باص المصلحة وميتأخر على دوامة 

 .، وجان يداوم بمصرف الرشيد 

لأن  وصل الباص وعلي جان يحشر روحة بين الناس علمود يحصل مكان

 بالعادة باص المصلحة يكون مزدحم هواية ومالكة كرسي ضل واكف لحد ما

 .وصل المصرف وصاح علي 

 .نازل يمك   -

 .علي  ثانيةسمع السايق من الهوسة طلع كبل ههههه وصاح مرة  وما

 .يمعود نازل نازل   -

النازل تفضل  أبوبي ، وين  أطبكمكان  أشوفصار هسة بس خلي  أي  -

 .عيوني انزل 

نزل علي من الباص ورجع مشي للمصرف ودخل بعد ماوصل وسلم على كل 

الموظفين وجانت اكو وحدة بالمصرف جبيرة بالعمر يسمونها الحجية راح علي 

 .وكال  اعليه

 .شلونج حجية عندي موضوع وياج   -

 .هلا ابني علي ، كول علي شنو الموضوع   -

 .توافق لو لا  اوتشوفيه اتحجيلي وياه وأريدلمروة  أتقدمقررت  آنيحجية   -

 .خوش ولد وابن ناس  أنت،  أخلاقكواحد مثل  تلكهوهي وين   -

 .تسلمين حجية االله يحفظج النا يارب ، اعتمد عليج حجية   -

كمل  أنتوشوف شتكول ، روح  أروحشغلي  أكملتدلل وليدي بس  -

 .شغلك ولا يضل بالك 

 .ماشي حجية   -

كامت  ١١صارت الساعة  وراح علي التهة بشغلة والحجية بقت تشتغل لحد ما

 .الحجية وراحت على مروة وكالت 

 .شلونج بنيتي مروة   -

 .شلونج  آنتبخير  آنيهلو حجية   -

 .وياج  أحجي أريدمروة عندي موضوع  يمهالله زينة ،  الحمد  -

 .حاضرة  آنيتدللين  أميمثل  أنتِ كولي حجية   -

تعرفين علي الولد الموظف بقسم  يمههم حاسبتج مثل بنتي ،  آنيتسلمين و  -

 .الحسابات 

 .علي خوش ولد ومؤدب وحباب  اعرفهحجية  أي  -

بنتي الولد رايدج بالحلال ويريد يتقدملج وهو خوش ولد وابن ناس والكل   -

ينتظر ثنينكم تستاهلون كل الخير ، وهو هم خوش بنية و وأنتِ  أخلاقةتعرف 

 .عليكم  أهلةتوافقين يدز  أذارد ودزني عليج علمود 

جواب  جلورجع أهليمن  أتأكدهم الا  آنيواالله حجية الولد خوش ولد بس   -

 .شاء الله  أنباجر 

 .ماشي بنتي باجر انتظر ردج   -

منه  أخذتعلي  أموتلكته  شغلهعلي من  أبوورجع  ١٢وصارت الساعة 

 .علاليك المسواك وكالتله

 .حضرتلك الحمام  أسبحفوت   -

 .علي عاشت ايدج اشكرج  أمواالله  أي  -

المسواك وراحت للمطبخ تحطهن بالثلاجة  أخذتعلي  وأمعلي يسبح  أبو دخل

 .ورجع علي من الدوام 

 . يمهاالله يساعدج   -

اجيت الحمد الله على سلامتك ، روح بدل حتى احضرلكم الغدة  يمههلا   -

 .للحمام  ودخلاجة  أبوك

 بشريني كتيلة لو بعد؟ يمه  -

 . أكلةبعد هسة من يرتاح وعلى الغدة  يمه لا  -

 . بنيةالمن هاي  أحسن يلكا يقبل لان مااالله  أن شاء يمهماشي   -

 . تأخذهاشاء الله  أنمن قسمتك  أذا يمه  -

من الحمام سلم عليه وكعدو  أبوطلع  راح علي للغرفة وبدل ملابسة وبعد ما

 .علي  أبوبالهول كال 

 اتأخرو؟ أخوتكشو   -

 .هسة يجون ان شاء الله  هياب  -

بدلو ملابسهم ،  اوراحو اوسلموعلي  أخوةوبعد ربع ساعة وصلو من شغلهم 

 وجابتهوتمن  فاصوليا الأكلعشر دقايق صبت  هور، علي بدت تحضر الغدة  وأم

 .علي  أميتغدون وكالت  هللهول ولتمو كلهم على الصين

 . أحجي أريدعلي عندي موضوع وياك  أبو  -

 كولي ام علي خوما اكو شي؟  -

وبنت ناس  أبنيةلا ماكو شي بس علي يريد يزوج وحدة ويا بالدوام ، خوش   -

 .طيبة وهو رايدهة 

وغطاه ، لازم يشوف  ألبير أنتِ علي افرح بي بس تعرفين  أم أكيف آنيواالله   -

خاف يطلبون  بنيةالعلي ابني هاي . وحدة من ثوبنة وتقبل تعيش عيشتنة 

 . اعليهنكدر  ما واحنهطلبات هواية 

 ما وإذانشوف طلباتهم  أحنة امثله ااهله وأكيدهي خوش بنية وحبابة  هلا ياب  -

 .علية  وأمي أنتَ ما اضغط عليكم المهم رضاك  آني انكدر عليه

 .على البركة ابني ومبارك عليك مقدمًا   -

وان شاء الله باجر يرجعولي جواب علمود نحدد  ألنااالله يحفظك  هياب أشكرك  -

 .تروح عليهم للبيت وتشوف طلباتهم  وأميموعد 

 .ماشي ابني االله يسهل وتكون من نصيبك   -   

 .وليدي علي   -

 . يمهكولي  -

 .نستلم الحصة التموينية  أنروحاليوم مو تنسى   -

 .شاء الله أن أنسىما  يمهلا   -

كملو الغدة وفتحو التلفزيون على قناة الشباب وكالعادة جان يطلع فلم وكـل 

ــاعة  ــامون س ــدها ين ــرج وبع ــت تتف ــد بهــذا الوق ــاس تكع ــص   أوالن ــاعة ون س

الصـغار واخـذ  وأخوتـهكعـدوا مـن النـوم راح عـلي وامـه  يرتاحون ، بعـد مـا

 .حتى يجيبون الحصة  العربانة

 .علاء اجينه نأخذ الحصة التموينية مالتنة أبواالله يساعدك  -

علي تدللين من عيوني ، تعال علي جرلك كونية الطحين بـين مـا  بأمهلا هلا  -

 .الكم باقي المواد  أوزن

 .علاء  أبوصار عمي  -

المواد للمخـزن  ودخلوالحصة مالتهم انترست العربانة ورجعو للبيت  وآخذو

 .علي صاح على علي  أبووبعدها 

 .الحديقة صار فترة هامليها  أنرتبابني تعال   -

 .اجيتك  هياب أي  -

 

بتعديل الحديقة جانو زارعين نارنج وتين ونخلـة تمـر خسـتاوي ،  أبوهوساعد 

يصـير المغـرب غسـلو  علي يحـب التمـر الخسـتاوي هوايـة ، وقبـل لا أبووجان 

 .س الشارع مالتهم أولده وراحو للجامع بروتوضو واخذ 

 أصـدقائهيروح يـم  أبوهبعد ما كملو الصلاة وطلعو من الجامع طلب علي من 

 أذانالفرع مـالتهم ، وكالعــادة عـلي يكعــد هنـاك يســولفون ويشـاقون وقبــل بـ

 .العشاء رجع 

 وبعدها طلع الدومنة حتى يلعب ويا اخوتة ، لحـد مـا وتعشهعلي للبيت  دخل

 .راح لفراشة ينام وكل واحدفرشت الهم  وأمهمونص  ١٠صارت الساعة 

 .حتى يرحون للدوام  وأخوتهوصار الصبح اجتي والدته كعدته هو 

. للمصرــف وســلم عــلى الكــل وكعــد ورة مكتبــة  ودخــلوراح عــلي للــدوام 

 .ونص اجتي عليه الحجية وكالتلة  ١٠وصارت الساعة 

 

 .ابني علي شلونك   -

 .يتنة الحمد الله بخير هلا حج  -

مـوافقين ويكولـون خـلي يتفضـلون يمنـة  اهلهـأابني مروة كالت لأهلهـا و  -

 .باجر العصر 

مصدك وما اعرف شلون اشكرج ، االله ينطيج الصحة  صدك حجية واالله ما  -

 .والعافية وربي يحفظج النا 

 .مثل ابني االله شاهد فرحتلك واالله يتمم على خير  أنتَ تدلل وليدي  -

 . همأطلع علي من الدوام وفرحان هواية وصل بيتهم وبشر 

 . يمه يمه  -

 .ها وليدي خوما بيك شي   -

 .مروة وافقت  يمهلا   -

 منو مروة؟  -

 أنـروحموعد  اوحددو،  اازوجه أريدكتلج عليها  إليمروة  يمههاي شبيج   -

 .عليهم باجر العصر 

 تندل بيتهم لو لا؟ أنتَ  يمه  -

 . فترةسألت الموظفين ودلوني بيتهم قبل  يمه أي  -

ونتفق  أشوفهنعلى خالتك وعمتك  أروحلعد اليوم العصر  يمهخوش  أي  -

 .باجر يجن وياي للمشية 

 .االله يخليج النا يارب  يمه أي  -

 .تدلل وليدي شعندي غيركم ، ويوم الي افرح بأخوتك هم   -

 .شاء الله يمه  أن  -

 .علي عليهم للمطبخ لكاهم يحجون وفرحانين  أبو دخليحجون وهم 

 فرحانين؟ أشوفكمخير   -

موافقين نروح عليهم ونشوف طلباتهم  بنيةال أهلعلي ابنك فرحان لان  أبو  -

. 

 كم فلس تزوج لو ماكو؟ أيدك جوهاكو  أنتَ بالخير ابني ، بس  أي  -

واخـذ مصرـفي  أمـيعندي بس الراتب وكله يم  ما آنيتدري  أنتَ واالله يابه   -

 .منها 

شـاء الله تنحـل ،  أنتدير بـال  ضامتله من الراتب شكم فلس لا آنيعلي  أبو  -

 . اغرفتي ويزوج بيه يأخذعلى الغرفة مال نوم خلي  وإذا

 . بنيةال أهلعلي منو يكول يقبلون  أم  -

 .وياهم على كل شي  أتفاهم أروحمن راح  آني  -

 

راحت تتفق ويا كرايبها يجون علي  أمتغدو ونامو الظهر وصار العصر  وبعد ما

 .علي  اعلي وتلكاه أم، وقبل المغرب رجعت  للمشية اوياه

 

 .بشري  يمهها  -

 . سوههاهية اتفقت وياهم وباجر الظهر يجون يمنة ونطلع   -

 .واالله كلش فرحان  يمهاشكرج  آني -

 انأخذهتدلل وليدي ، باجر من ترجع من الدوام جيب وياك علبة حلويات  -

 .ويانة 

 .شاء الله  أن يمهصار   -

علي تكعد علي حتى يـروح للـدوام لكتـه  أموبعد ما نامو وصبح الصبح اجتي 

 .كاعد استغربت 

 

 !شو كاعد خير خوما بيك شي يمهها   -

يـردون  أهلهـا أخـافليـة ، بـس التفكـير والقلـق والخـوف سـيطر ع يمهلا   -

 . أبويه وأحرج أحرجكمماريد  آنيعلى كد حالنة و واحنهطلبات هواية 

 .وروح للدوام  أسبحعلى االله ، وكوم  اخليه يمه -

 . يمهونعم باالله  -

 

بالدوام كالعادة ، وقبل ليطلع من الدوام شـاف  يومهوراح علي للدوام وكمل 

واحد يم مروة واكف ويتشاقون ويضحكون وبدون تفكير راح عليهم بسرعة 

 .الولد وكاله  أيدوسحب 

 ؟امنو انته وليش واكف وياه -

 .محتاج شي  أخذهاواجيت  أختيشعليك هاي  وأنتَ  -

 .كلش اعتذر منكم من رخصتكم  آني -

 ؟أيديسحبني من  منو هذا مروة وليش -

 .هذا الموظف الي ويانة حجيتلكم عليه راح يتقدملي  -

 .مبين عليه خوش ولد وخاف عليج  -

صح هو كلش خوش ولد ومؤدب ، احنه ابد ممتحاجين استغربت هسة  أي -

 .من اجة وحجة لان هو خجول ويخاف االله حتى المراجعين يحبو هواية 

 . أكثرتدرين مروة خوفة عليج خلاني احب اتعرف عليه   -

 .شاء الله تتعرف عليه ، امشي خلي نروح للبيت  أن  -

 

سـبح وبـدل وتغـدة  ودخـل،  همأ ابيت ويا علبة الحلويات اخذتهوصل علي لل

 .وبعدها ارتاح شوية وسمع الباب يندك طلع يشوف  أهلةويا 

 

 ؟وومنو منو -

 .خالتك علي افتح الباب بسرعة حارة  آني  -

 .هلا خالة شلونج ، هلا عمة ، هاي شنو جايين سوة لو صدفة   -

 .وجيناكم ، مبارك عليك علاوي حبيبي  اواالله اتفقت وياه إي -

  .نفرح بولدج  ألياشكرج خالة يوم   -

  

الهـم الكيـك  اوقـدموللبيـت وسـلمو عـلى كـل العائلـة وكعـدو بـالهول  دخلو

 .والشربت وفتحت خالة علي الموضوع 

 

 علي شعجب مشفتيلة وحدة من الكرايب من الجوارين؟ أم  - 

 .ويحبهه  بنيةالواالله هو اختار وعاجبته   -

 يـرادعـلي  أمهـم  نـتِ أبالخير عليه ياربي يستاهل علي خـوش ولـد مـؤدب و  -

 .د عندج نتِ بس ولأترتاحين وتجي جنة تساعدج وتخفف عليج لان 

ــل قبــل  أي  - ــد مث ــة بع ــل بين ــل حي ــع بنــت اوادم  أنواالله ماض ــاء الله تطل ش

 .تقصر  وتساعدني بالبيت وما

 

 اوراحـومـن البيـت  اوطلعـو. وبدل علي ملابسة علمود يوصلهم لبيت مـروة 

 .الشارع اجر تكسي وبعد ربع ساعة وصلو  لرأس

 



 - ٢٨ - 

 .راح ارجع للبيت  آني يمه  -

 .ديربالك على نفسك ماشي وليدي   -

 

الهـم مـروة الكيـك  مـروة ورحبـت بـيهم وقـدمت أمدكو البـاب واسـتقبلتهم 

بموضوع الخطبـة  احجوعلي ونعجبت بجمالها ، وبعدها  أم اوالشربت وشافته

. 

 

مـروة  أمجايين نخطب بنتكم مروة لأبنا علي شنو طلباتكم حـاضرين  أحنة  -

. 

ابنكم طيبة مـروة حجتلنـه كـل شي ، بـس واالله ام علي نتشرف بيكم وسمعة  -

 .احنة نريد نعرف وين راح يكعد وياكم لو بيت وحدهم 

بيهـا وبيهـا اخشـابي جـاهزة  أزوجـةعندي غرفتـي  آنييكعد ويانة بالبيت و  -

وهو موظف على كـد راتبـه والعـرس راح يكـون عـلى كـد حالنـا  أفرغهنبس 

 .نتُ بعد يمكم تحددون المقدم والمؤخر أو

 .مروة وردلكم خبر  أبو أشوف ألا آنيهيج  أذاواالله   -



 - ٢٩ - 

 .نروح وننتظر ردكم  أحنةشاء االله لعد  أن -

 

مراح يوافقون لان شـافتهم  حساسأطلعت ام علي وهي مقهورة وجان عدها 

عائلـة غنيـة وبيـتهم ووضـعهم المـادي يختلـف عـنهم ورجعـت ام عـلي للبيـت 

 .وتلكاها علي 

 

 بشري وافقو؟ يمهها   -

مختار بنية من عائلة غنية ومـا اعتقـد راح  نتَ أما اعرف شكلك  يمه واالله يا  -

 .يوافقون ويرضون بوضعنا 

 .نتِ سويتي الي عليج وما قصرتي ننتظر ردهم ونشوف أهاي هي يمه   -

 

 .مروة بحضور اخو مروة  أبومروة فتحت موضوع ويا  وأموصار المغرب 

 

 أبـوحجاية كلـت الهـم الا اشـوف نطيتهم  اليوم اجوي يخطبون مروة ، وما  -

 .مروة شيكول 



 - ٣٠ - 

 هم منين وضعهم المادي شلونة؟  -

 أبـوهفهمته هم من عائلة فقيرة وبس هو موظـف ،  أليمروة حسب  أبوواالله  -

وبيهــا  ابيهــ أزوجــهوكالــت عــدنا غرفــة وحــدة هــي غرفتــي . واخوتــه كســبه 

 .اخشابي 

 .مروة كليلهم ما موافقين  أملا   -

مروة مـن الـدوام وجنـت واكـف  أجيبمن رحت  آنيلا بابا من رخصتك   -

عبالـه شـخص غريـب وسـحب ايـدي ، وهـذا الشـخص  أجهويا مروة الولد 

سـألت مـروة عـلى بيـتهم ودلتنـي بيـتهم ورحـت  آنيحريص ويخاف عليها ، و

واستفسرت من الجوارين صح عائلة فقيرة بس سمعتهم طيبـة وخـوش نـاس 

 . تعيسةشخص غني بس تعيش  يأخذهاوز مو كل شي بالفلوس يج

 !ابني ومروة منين تندل بيتهم  -

 .بابا واالله ما اعرف   -

 .وياها  أحجي أريدمن فوك  أختكروح صيح   -

 .صار بابا   -

 



 - ٣١ - 

  ودخلصعد اخو مروة للطابق الثاني ودك الباب 

 

 .مروة كومي بابا يريدج   -

 خير صاير شي؟  -

 .دليتيني على بيت الولد الي يريد يخطبج  مروة تذكرين البارحة من  -

 ليش؟ أي  -

سألت علـيهم الجـوارين وكـالو هـم صـح  آنيحجيت لبابا كتله خوش ولد  -

عائلة فقـيرة بـس خـوش نـاس ، وكـال شـلون انـدليتهم كلتلـه مـروة دلتنـي ، 

 .نتِ شلون اندليتي بيتهم؟ لأن بابا راح يسألج أصدك 

محاجيـة  أصلاً  آنيجية وهي فاتحتني بالموضوع دلتني موظفة ويانة اسمها الح  -

 .وياه 

 .زين لعد تعالي انزلي فهمي بابا   -

 .وسلمت على والدها  وأخوهانزلت مروة هي 

 ها بابا صحتني؟  -

 شنو بينكم شي احجيلي؟! نعم ، مروة منين تندلين بيت هذا الولد  -



 - ٣٢ - 

لا واالله بابــا ولا حاجيــه ويــاه ابــد بــس هــو دز عليــة موظفــة ويانــه بالــدوام   -

 .وحجتلي كل شي عنه ودلتني بيتهم 

لة فقيرة ومو مثـل وضـعنه يعنـي واخوج هم عائ أمجزين بابا حسب كلام   -

 تتحملين تعيشين هاي العيشة؟ نتِ أ

 أشـوف آنيوموافقه بي ، بس هو خوش ولد ومؤدب  آنينتَ أتشوفه  أليبابا  -

 .مرتاحات  بس ما أغنياءهواية مزوجات 

مـيهمج الفقـر موافـق واخـوج هـم  أذاتهمني راحتج وسـعادتج  ألي آنيبنتي  -

 .موافق بالخير عليج بالخير عليج 

 .بابا ربي يحفظك النا يارب  أشكرك  -

 

مروة مـن مـروة وأمهـا تـبلغهم بمـوافتهم ، وعـلي بقـى الليـل كلـه  أبووطلب 

عرف مراح يوافقون لحد ما نام من التعـب  أمهسمع الحجي من  امقهور بعد م

 .تكعد بي أمه، وحس الصبح 

 

 .بيك ومتكعد  اكعدكوم وليدي صار ساعة  -



 - ٣٣ - 

 .ومقهور أفكربقيت  يمه واالله يا  -

 .الحلال بنتشسوي وليدي هاي مو قسمتك،االله يرزقك   -

سبح وتريك وطلع للدوام وهو مقهـور هوايـة ودخـل  ودخلوكام من فراشه 

عـلى ملامـح وجهة،وبعـد نـص سـاعة اجتـي  اانتبهوللمصرف وكل الموظفين 

 .عليه الحجية

 

 خير شو وجهك حزين ، عندي الك بشارة ... علي علي  -

 .صدك يوافقون بسبب حالتنه الفقيرة واالله ياحجية اهل مروة ما  -

هاي منو كالك ابني هذا الكلام مو صحيح هسـة جنـت يـم مـروة وكالـت   -

 .أبشركموافقين وجيت  أهلي

 !صدك تحجين حجية  -

 .واالله ابني موافقين،بالخير عليك فرحتلك هواية  -

 .اشكرج حجية واالله كلش فرحتيني آني  -

 



 - ٣٤ - 

علي وعاشت مروة وياهم بنفس البيـت وشـافت حيـاة بيضـه سـعيدة  وأتزوج

عـلي  أمرت سـاعدت ـهم جانو فرحانين بيها وداروها وهي هـم ماقصـلأن كل

 )عمر(بالبيت من ترجع من الدوام وبعد مرور سنة اجاهم ولد وسمو 

 

 

 

 

 

 

 

 

 

 

 

 

  



 - ٣٥ - 

   
 )�واج اسود (   

 

  ٢٠١٧بغداد عام 
 صباحًا ١٠الساعة  

 

 وأبـوكنتَ يومية تتأخر على الدوام مالتك أابني سيف مستقبلك راح يضيع  -

 . أهليةمدخلك بأحسن جامعة 

 أشـوفهبالشـهر  أبويـةافتهمنة راح اذلوني منو كالكم تخلفونة لعد هـو وينـة   -

 .مرة حاير بدوامه 

 .عيشه  أحسنبالدوام وديوفرلك  أبوكولك ابني غير   -

 .بالدوام هاي العالم مو عدهم وظايف شيفرق عنهم  وإذا  -

 .بره يبات برا البيت عسكري ولواء ركن دوامه يج أبوكابني   -

 .شعليه بي وين يريد يبات خلي يبات  آنيهسه   -

نـتَ بعـدك ، راح اسـويلك أابني كوم عـاد شـوف السـاعة بـيش صـارت و  -

 .ريوك بين ماتسبح وتبدل 



 - ٣٦ - 

 .لا ماريد أكل بالكافتريا   -

 

ــدل ملابســه وشــغل ســيارته وراح للجامعــة وجــان ميــدخل  ســبح ســيف وب

كعـدو  جماعتـهواجـوي  أكـللكافتريا ، وطلب وجبة للمحاضرات كاضيها با

حديثهم دخلت بنية للكافتريا كلش حلوة لفتت انتباه سـيف وقـرر  وأثناءويا 

فكـر بطريقـة مناسـبة حتـى يحجـي وصـار ي ااهـبنفس اللحظة يسوي علاقة وي

 ها وبعد ما طلعت راح عليها وكال ، طلع من الكافتريا وكف برا ينتظر اوياه

 

 سؤال؟هلو ممكن   -

 .هلو تفضل   -

 .مرة اشوفج  أولا ؟؟بيا كلية نه تداوميننتِ أ  -

 .قليل ادخل للكافتريا ، ليش تسأل  آنيكلية الهندسة و -

 .لا عبالي نفس كليتي لأن محتاج المحاضرات   -

 .شوف احد وياك نفس كليتك يساعدك   -

 



 - ٣٧ - 

يـدخل ج هواية لأن جان متوقع وتركته وراحت دخلت محاضره ، وسيف ضا

علاقة بنفس اللحظـة ، وضـل يراقبهـا يـوم بعـد يـوم مـن بعيـد ويحـاول  اوياه

 .، طبك سيارته يمها ونزل وكالها  واكفه برهيلفت نظرها لحد ما يوم لكاها 

 

 .خير ليش واكفه هنا بالشمس   -

 .واالله دانتظر ابو الخط تأخر علية   -

 .تفضلي اوصلج   -

 .ط لا لا شكرًا هسة يوصل ابو الخ  -

 .الخط مالتج  أبوانتظر لحد مايوصل  أبقىزين لعد راح   -

 

وبقى ينتظر وياها ونفتح بينهم حديث وعـرف عـن نفسـه وعـن عائلتـه وبعـد 

يصـير تبقـين بالشـارع واكفـه وقنعهـا  تصـعد  نتِ مـاأمرور نصف ساعة كال 

 .وياه 

 



 - ٣٨ - 

 ما آني ساكتةمن نجحت من السادس ، ليش  ألياشتراها  أبويههاي سيارتي  -

 ؟أسمجعرفت 

 .خايفه ما اعرف شلون صعدت وياك  آنياسمي سارة ، واالله   -

 .لا تخافين اوصلج لراس الشارع مالتكم ونزلي محد راح يشوفج   -

 .اذا شافوني يسوولي مشكلة  أهلياالله يخليك لان  عفية أي  -

 .يومية اوصلج  آنيتقبلين  أذاسارة   -

شافوني وياك يبطلوني مـن  أهلي أذاخوف  ميتةهسة  آنيلا مستحيل ما اكدر  -

 .الجامعة 

 

ونزلت سارة بسرـعة مـن السـيارة وتتلفـت يمنـه ويسرـه تخـاف احـد يشـوفها 

 .وسيف كمل طريقه لبيتهم ، وثاني يوم التقو بالجامعة 

 

 .علاقه وياج  أسويمعجب بيج واريد  آنيسارة   -

 . أسفهلا سيف ما اكدر   -

 



 - ٣٩ - 

بعد يوم لحد ما خلى سارة تحبه وتدخل ويا بعلاقة حب وبقى سيف يحاول يوم 

 .وخلاها توافق على كل شي هو يريده 

 

 .هواية حبيتك وثقت بيك لا تتخلى عني ولا تخوني ابد  آنيسيف   -

 .عنج بيوم ابد  أتخلىحبج وما أهم  آنيلا   -

 

طلبـت مـن سـيف يجـي يخطبهـا رسـمي مـن  أشـهر ٦وبعد علاقة حب دامت 

صار المغرب فـاتح سـيف . بالموضوع  أهلهوافق وقرر يفاتح  أيضاوهو  أهلها

 .بالموضوع  أمه

 

 .وحدة وياي بالجامعة  أحبلأن  أزوجقررت  آني يمه  -

ولا عملــه خلــص جامعتــك واشــتغل  شــغلهنــتَ لا أولــك يمــه شــتزوج و  -

 .وبعدين فكر بالزواج 

 .زوجتوني اعوف البيت واطلع  ما أذاواالله مشكلتكم ،   -

 .يقبل خلي يرجع من الدوام واكله  أبوكابني منو يكول   -



 - ٤٠ - 

 .يرضيكم  شي ما أسويكتلي بعدين تجبروني  لا تكولين ما أي  -

 

 .سيف  أمسيف من الدوام ، وفتحت ويا الموضوع  أبونزل  أيام ٣وبعد مرور 

 

 .ابنك يريد يزوج   -

دراسـته وبعـدين وينه وين الزواج هـذا يوميـة مطلعـلي سـالفة خـلي يكمـل   -

 .يزوج 

 مزوجتوني  أذاسيف ابنك يهدد اعوف البيت  أبوواالله  -

 .وين بيتهم  بنيةالزين ما عرفتي مني هاي   -

 .لا   -

 .وياه  أحجيزين صيحي خلي يجي ويصير   -

 .مو بالبيت برا   -

 .الوقت متأخر ليش تخلي يبقى برا لحد هل وقت   -

 .ما اكدر على ابنك شالع كلبي  آني  -

 



 - ٤١ - 

 .عاليه  الأغانيرجع سيف بالسيارة وصوت  لبالليونص  ١وصارت الساعة 

 

 .صاير مستهتر عيب  كدام الجوارين  أبنجاسمعي صوت الاغاني هذا   -

 .وياه  أحجي نتَ أهسه يدخل و  -

 

 .كاعد بالصاله ينتظره تفاجأ سيف من شافه  أبوهدخل للبيت يغني وميدري 

 

 .هلو بابا ها اجيت الحمد الله على سلامتك   -

 .وياك  أحجي أريدتعال   -

 .بابا  نعم  -

اشـتكت منـك ، وهـاي صـوت  وأمـكرفاتك مـو حلـوه ـنتَ صـايره تصـأ  -

نتَ متكول منا الجوارين والناس نايمه وبعدين ليش بـاقي أتستحي  ما الأغاني

 .برا لحد هاي الساعه 

 وإذاحر بروحه والناس كلها لحد هسه برا  كل واحدبالجوارين  آنيوشعليه  -

 . بقيت 



 - ٤٢ - 

 طالعنة بيها؟ أليالمهم شنو هاي سالفة الزواج   -

 . أحبها بنيةالواعتمد على نفسي وهاي  أزوج وأريدكبرت  آني أي  -

نــتَ مــا عنــدك شــغل ، ولــك وليــدي كمــل أشــلون تعتمــد عــلى نفســك و  -

 .دراستك والكالك شغل وبعدين ازوج 

 .مازوجتوني اطلع من البيت وبعد متشوفون وجهي  أذابابا   -

 يشتغل؟نو ش وأبوها أهلهاوين  بنيةالزين منو   -

 . أهلهاندل بيتهم بس ما اعرف أوياي بالجامعة و  -

 .دليني بيتهم باجر حتى اسأل عليهم منين مامنين   -

 

سيف راح وسأل عليهم وطلعو ناس من عائلـه فقـيرة  أبوبيتهم  أندلوبعد ما 

 .جدًا ، رجع للبيت وهو عصبي 

 

لعبـت  أكيـدانوب يريد يزوج وحده من عائله فقيرة هاي  أبنجتعالي شوفي   -

 .بعقلة علمود الفلوس 

 .ما اكدر عليه  آنينتَ وياه اصرف أواالله   -



 - ٤٣ - 

 .خلي يرجع من الدوام ويصير خير   -

 

 . أبوهات وصل سيف للبيت وصاح عليه ساع ٤وبعد مرور 

 

 .ابني هذا الزواج عوفه ميفيدك   -

 ليش بابا؟  -

 . إيجاروحتى بيتهم  فقيرةهذولي من عائله   -

 .بعد ما ادرس وطالع من البيت  دراسة آنيماشي لعد   -

 

يتصـلون بيـه  أهلهطلع سيف من البيت وراح نام يم صديقه ، وبعد مرور يوم 

 .تريد ابنها يرجع  ومنهارةسيف تبجي  وأميرد عليهم  وهو ما

 

سيف لو موافق راح نخسر الولد ومنعرف هو ويـن يأكـل  أبوكله من وراك  -

 .وينام 



 - ٤٤ - 

واكوله موافـق  رسالةراح يخسرنا الولد ، راح ادزله  ألينتَ دلالج هذا هو أ  -

 .ارجع للبيت 

 

 .وهي تبجي  أمه حضنتهفرح ورجع للبيت  أبوهسيف رسالة  أقرا وبعد ما

 

 . ألناالوحيد  أنتَ ابني ليش تحرك كلبي عليك   -

 . وأريدها أحبهاكتلكم  البدايةالسبب من  نتُ أ  -

 

ثــاني يــوم كعــد ســيف وراح للجامعــة وســارة جانــت قلقــه عليــه لأن ممــداوم 

 .عارضو على هذا الزواج بسبب فقرهم المادي  وأهلهوحجالها الي صار وياه 

 

شي وبسـبب ـر ويانه بــممقص أبويةصح فقيرة وعلى كد حالنا بس  آنيسيف   -

وضـغط عـلى نفسـه  أهليـةطلعت معدل ودخلـت جامعـة  ما بيهظروف مرت 

 .وتحمل المصاريف 

 ليش هو ابوج شنو يشتغل؟  -



 - ٤٥ - 

ر علمـودي اشـتغل بمحـل مـال ـر والعصـيشتغل الصبح بالعلوة مال مخض  -

 .ملابس 

 .شي عندي  أهموافقو نزوج وهذا  أهليالمهم   -

 .حبيتك هوايه  آنيسيف لا تتخلى عني بيوم   -

 .عيشه هسة تشوفين  أحسنراح اعيشج  -

 .شاء االله حبيبي  أن  -

 

ارة وسـوالها احسـن عـرس وبـأرقى تـزوج سـيف مـن سـ أشـهر ٤وبعد مرور 

، وصـارت حيـاتهم حلـوة وحقـق الي  أبـوهكـل المصـاريف تكفـل بيهـا   نمكا

 .يريده سيف 

 

 .هواي احبج سارة  آني،  أليازوجتج وصرتي  وأخيرا  -

جنت متوقعة اهلك راح يرفضون بس هسة مـن  آنيالحمد الله حبيبي ، واالله   -

 .صارت حقيقة صدكت 

 



 - ٤٦ - 

، ويطلـع يسـهر ويتركهـا وحـدها  والإهمالبدت المشاكل  أشهر ٥وبعد مرور 

 . أهلهاتترك كل شي وتروح لبيت  سارةحياطين لحد ما قررت  أربعبين 

للغرفة لكـا سـارة مـاكو دور عليهـا بالبيـت مالكاهـا اتصـل  دخلرجع سيف 

 . أهلهاعليها وعرف هي رايحة لبيت 

 

 منو كالج تروحين لأهلج؟ أنتِ   -

ــيف   - ــه  آنيس ــاي العيش ــن ه ــجت م ــتَ ض ــرف  ٢٤ أن ــرا ومتع ــاعة ب  آنيس

 . أريدما  أريدشمحتاجه شنو 

 .كل شي موفره الج فلوس ودانطيج  آني  -

 .ممحتاجة فلوس محتاجة وجودك ويايه داحس بفراغ  آنيسيف  -

 .عليج اخذج  أجيراح  أتحضري  -

 .سيف توعدني ترجع مثل قبل   -

 .ميخالف حضري نفسج جايج   -

 



 - ٤٧ - 

وطلـب منـه يـدخل  أبوهـاوراح سيف يجيبها وصـل للبيـت دك البـاب وطلـع 

 .لبيت 

 

 .لا عمو عندي شغل بس خلي سارة تطلع   -

 .غريب هذا بيتك  أنتَ ابني ادخل للبيت قابل   -

 .راح انتظرها بالسيارة خلي تستعجل  آني  -

 

 سارة للبيت وهو مستغرب من سيف ليش مادخل؟ أبوودخل 

شي  بنتي زوجج برا واكف ويريدج ، طلبت منه يدخل مـا قبـل خـير صـاير -

 بينكم؟

 .لا بابا ماكو شي هسه اطلعله   -

 .ابوج لاضمين عليه  آنيصاير شي احجيلي  أذابنتي   -

 .لا ماكو شي هو ضايج لأن دعم السيارة   -

الحمد الله على سلامته ليش ماكلتيلي بنتـي عيـب منـه هسـه عبالـه ادري ومـا   -

 .كتله الحمد الله على السلامه 



 - ٤٨ - 

 .بخير  أشوفكميحه مع السلامة اكوله بابا ، را آنيعود  -

 

وركبت السيارة تبجي ، وصلو للبيت وصار بينهم مشـادة  أهلهاودعت سارة 

كلامية لأن طلعت بدون علمه وقرر يبطلها حتـى مـن الجامعـة وصـار صـياح 

 .سمعت الصوت وصاحت عليه  وأمهبيناتهم 

 

 .مقصر بحق زوجتك خطية شنو ذنبها وين الحب مالتك لعد  أنتَ سيف   -

 .ما اقبل احد يدخل بيناتنا   -

حتى بالبيت يصـير شي متسـوي لـو  أنتَ عليك ادخل ،  وغصبًا ما أمك آني  -

 .انسوي  أبوكلو  آني

 .طالع وهاي كوليلها اذا تطلع بعد من البيت اكسر رجلها  آنياووو  -

 

بكـل قوتـه وراح يسـهر بـرا البيـت وتـرك سـارة  وطلع من البيت وسد البـاب

 .سيف  أمتبجي ، صعدت عليها 

 



 - ٤٩ - 

 .بنتي معليج بي هذا مخبل   -

 . دراسة أكملحلمي  آنيعمه يريد يبطلني من الدوام و  -

 .من الدوام ويحجي وياه يشوفله حل  أبوههسة يجي   -

 

 .سيف من الدوام وعرف كل شي سواه سيف  أبورجع  أيام ٣وبعد مرور 

 

تعبـت منـه ومحـد  آنيسيف احنه مندخل هو اختارها ويتحمل المسؤولية  أم  -

 .ضيعه غير دلالج ، من امنعه من شي تصيرين وياه وتكعدين تبجين 

 .وياه أحجي أنتَ ،  أيديهل ولد عندي وماريد يضيع من  آنيشسوي   -

 .هو خلي يحلها أبنجارتاح مشاكل  وأريدجاي تعبان من الدوام  آني  -

 

رتله سـارة الريـوك ـوكعد سيف من النوم الصـبح ودخـل سـبح وبـدل وحضـ

 .وطلبت منه يرجعها للجامعة 

 



 - ٥٠ - 

بعـد مـالي  آنيتردين تكملين الجامعـة ابـوج يتحمـل مصـاريف الجامعـة  أذا  -

 .علاقة 

 .ه زوجي ومسؤول عني وعن مصاريفي ليش تخليت هس أنتَ ليش سيف   -

 .يروح لطريقه  كل واحديعجبج  ما وإذاعندي  أليهذا   -

 

حيطـان  أربـعسكتت سارة وتحملت لأن خافت يطلكهة ، وبقـت عايشـه بـين 

 هاطلـع لـيخابرها يكلها ليش متجين وهي جانت  وأبوهاوحتى لأهلها متروح 

 . أعذار

 

وبعد مرور شهرين بدت سارة تلاحظ سـيف يخـابر هوايـة بـالتلفون وكـل مـا 

جـان نـايم ودك تلفونـه وردت عـلى  الأيـامتسأل يكلها هذا صديقي ويوم مـن 

 .المكالمة وسمعت صوت بنيه ، ومن كعد من النوم 

 

 .سيف ليش اجذب عليه دك تلفونك ورديت طلعت بنيه   -

 . منو كالج تردين على تلفوني وأنتِ   -



 - ٥١ - 

 

وصار بيناتهم مشادة كلامية قوية لحد مـا بـدأ يضرـبها ويهـددها بـزواج وحـدة 

 .ثانية 

 

جـان  أبويـةويـاك لأن مـا اكـدر ارجـع لأهـلي لأن  ومتحملةباقيه  آنيسيف   -

مـرة احجيلـك هـذا  أول،  أخـذكاصريت وعاندت  آنيرافض زواجي منك و

 .الشي مالي غيرك بعد 

 

وهـي متكـدر تتركـه وبعـد   وأكثـر أكثـراستغل سيف كلامهـا وسـيطر عليهـا 

 . أبوهامرور فترة صار يخابر كدامها بنات ، اتصلت على 

 

 .ويا سيف  أعيش أتحملبعد ما  بابا  -

 .ليش بنتي خير صاير شي   -

 .ويدور بنات وحتى بطلني من الجامعة  أليمهتم  هاملني وما أي  -



 - ٥٢ - 

سـألت علـيهم وجيـت كـتلج  آنيكـتلج مـو مـن ثوبنـه وتذكرين سارة مـن   -

 .اصريتي تزوجي  وأنتِ مو زينه ،  أخلاقهالولد 

 .بابا واالله مجان هيج وتصرفاته وياي تختلف عن هسة   -

 . لباللي جاخذ أجيالمهم بنتي حضري نفسج راح   -

 

،  لبالليـاليـوم  يأخـذنيابويـة راح يجـي  آنيواتصلت سارة على سيف وكالتلـه 

ر يطافر من عيونـه وضربهـة وكعـت سـارة عـلى الكـاع ـرجع سيف وجان الش

 .ونقلوها للمستشفى وبعد نصف ساعة الطبيب من العمليات 

 

 .سارة  أمرمنو ولي   -

 .زوجها  آنيدكتور   -

 . إسقاطزوجتك حامل وصار عدها   -

 

شـهرين  أهلهـاتحسـنت   وبقـت يـم  من المستشفى بعـد مـا أخذها أبوهاواجه 

 .ورجع سيف يتصل بيها ويطلب رجوعها 



 - ٥٣ - 

 

 .ورجع مثل قبل  أتغيراوعدج  آنيسارة   -

 أبويـة وآنيوالك ننفصـل  أليحل  وأحسنعندي ثقة بيك  بعد ما آنيسيف   -

 . ميخليني بعد ارجع 

 

ترجـع  أبوهـار يرجعهـا لحـد مـا قنعهـا ، وسـارة طلبـت مـن ـوبقى سيف مصـ

 .كان رافض  وأبوهالسيف 

 

ربج ، ابقـي هنـا وتـرجعين لدراسـتج ـذيج ويضـأبنتي هذا هم راح يرجع يـ  -

 .مصاريفج  أتحمل وآني

 .لا بابا ارجع لبيتي هو وعدني يتغير   -

 .كسرتي كلامي هل مرة بعد لا ترجعين ابد ولا تتصلين بية  أذا  -

 



 - ٥٤ - 

وكسرت كلام ابوها ورجعت لسيف ، وصـار وياهـا زيـن  أهلهاتركت سارة 

رجـع سـيف  أشـهر ٣وبعد مـدة . وطلبت منه يرجعها للجامعة ووافق ترجع 

 .سهرات وعلاقات وخيانه 

 

علمودك وهسة هم رجعت علاقاتك  أهليتركت  آنيوعدتني و أنتَ سيف   -

 .وعدم اهتمامك بية 

 .ميعجبج روحي لهلج  أذا  -

 .ورجعت وياك  أبويةميردوني بعد لان كسرت كلام  أهلي  -

 

وحاولت سارة تتصل بوالدها لكن والدها مارد عليهـا ، وقـررت تحجـي ويـا 

 .سيف  أبو

 

 .ياريت تشوف حل لسيف  أهليعندي غيركم انتو  ما آنيعمو   -

 .ادخل بحياتكم مشاكلكم حلوها وحدكم  ما آني  -

 .بروحي  شي أسويمراح تسوون حل  راح  أذا  -



 - ٥٥ - 

 

الموضوع ، وبدت المشاكل تزداد يـوم  أجاهلسيف  وأبوتركته وصعدت فوك 

 .قررت سارة تنتحر  أن إلىبعد يوم 

 

 .نفسي  أحركراح  آنيتبقى هاملني ودور بنات غيري  أذاسيف   -

 .نفسج  أحركيروحي   -

 

المغرب طلعت سارة للحديقة ودارت بانزين وحركت  ٧الساعة  أسبوعوبعد 

سـيف يـركض  أبـونفسها ، وصـارت تصرـخ حتـى احـد يجـي يطفيهـا وطلـع 

سـاعة وبعــدها  ٢٤طفاهـا وبعـدها نقلهــا للمستشـفى بقــت سـارة بــالطوارئ 

 .فارقت الحياة 


